
ᑲᓇᑕᒥ ᐅᑭᐅᖅᑕᖅᑐᒥᐅᑦ ᐃᓪᓗᖓ  

ᐃᑲᔫᑕᐅᔪᓐᓇᖅᑐᖅ ᓂᐅᕐᕈᑎᖃᕐᓂᕐᒧᑦ  

A: ᖃᓄᐃᓕᖓᓂᕆᔭᖓ 

ᑲᓇᑕᒥ ᐅᑭᐅᖅᑕᖅᑐᒥᐅᑦ ᐃᓪᓗᖓ (CNH) ᐳᓚᕋᑎᓄᑦ ᐅᐸᑦᑕᖅᕕᐅᔪᖅ ᑕᑯᒃᓴᐅᑎᑦᑎᓂᐊᖅᑐᑦ 

ᐅᑭᐅᖅᑕᖅᑐᒥ ᐊᑕᖐᔪᒃᑯᑦ ᓄᓇᕐᔪᐊᕐᒥᐅᓄᑦ ᑎᑭᓪᓗᒍ 2010 ᐅᓕᒻᐱᒃ ᐊᒻᒪᓗ ᑎᒥᖏᒍᑦ ᐊᔪᕈᑎᓖᑦ 

ᐱᓐᖑᐊᕕᔾᔪᐊᕐᓂᖓ. ᒪᑐᐃᓛᖅᑐᖅ ᑎᓯᐱᕆ ᐱᒋᐊᓕᕋᑖᖅᑎᓪᓗᒍ 2009, ᕚᓐᑰᕙᒥ, ᐳᕆᑎᔅ ᑲᓚᒻᐱᐊᒥ,  

CNH ᒪᑐᐃᖓᐃᓐᓇᕐᓗᓂ ᓄᓐᖑᐊᓄᑦ ᐃᐳᕈ 2010.  

ᐃᓗᐊᓂ ᑲᓇᑕᐅᑉ ᐅᑭᐅᖅᑕᖅᑐᒥ ᐃᓪᓗᖓᑕ, ᐱᑕᖃᕐᓂᐊᖅᑐᖅ ᑕᑯᔭᒐᖃᕝᕕᒻᒥᒃ/ᐱᖁᑎᑖᖅᕕᒃ 

ᓂᐅᕕᖅᕕᕋᓛᒥᒃ ᐃᒪᓐᓇᐸᓗᒃ ᐊᖏᓂᖃᑦᑐᒥᒃ 800 ᑭᑉᐹᕆᑦᑐᖅ ᐃᓯᒐᑦ ᑕᑯᒃᓴᐅᑎᑦᑎᓗᑎᒃ ᐊᑦᔨᒌᖏᑦᑐᓂᒃ 

ᐅᑭᐅᖅᑕᖅᑐᒥ ᓴᓇᔭᐅᓯᒪᔪᓂᒃ ᑎᑎᖅᑐᒐᕐᓂᒃ ᐊᒻᒪᓗ ᓴᓇᓯᒪᕈᓘᔭᖅᑐᓂᒃ, ᐅᖃᓕᒫᒐᓐᓂᒃ, ᕿᓪᓕᖅᑐᓂᒃ 

ᓂᔾᔮᒐᓐᓂᒃ, ᑕᕐᕆᔮᓕᐊᖑᓯᒪᔪᓂᒃ ᐊᒻᒪᓗ ᐊᓯᖏᑦ ᐊᑦᔨᐅᖏᑦᑐᑦ ᐱᖁᑎᑦ ᓄᓇᑦᑎᐊᕐᒦᖔᖅᑐᑦ ᐊᒻᒪᓗ 

ᓄᓇᕗᑦᒥᒃ.  

ᐱᓕᕆᐊᕐᕈᔭᐅᓇᓱᐊᖅᑐᕐᓕ ᑕᒪᑐᒧᖓ ᐃᑲᔪᕋᓱᐊᖅᑐᑎᒃ ᐅᑭᐅᖅᑕᖅᑐᒥ ᓴᓇᓐᖑᐊᖅᑏᑦ, 

ᑮᓇᐅᔭᓕᐅᕋᓱᐊᖅᕕᐅᔪᓐᓇᕐᓗᓂ ᐊᒻᒪᓗ ᖃᐅᔨᔭᐅᕚᓪᓕᑎᑦᑎᓇᓱᐊᕐᓗᑎᒃ ᐊᒻᒪᓗ ᐱᕕᒃᓴᐅᔪᓐᓇᕐᓗᓂ 

ᐊᒻᒪᓗ ᓴᖅᑭᔮᖅᑎᑦᑎᓗᓂ ᓄᑖᓂᒃ ᓂᐅᕐᕈᑎᖃᕝᕕᐅᔪᓐᓇᖅᑐᓂᒃ.  

ᐅᑦᔨᕈᓱᒋᑦ: ᓴᓇᓐᖑᐊᖅᑏᑦ ᐱᔪᒪᓇᓱᐊᕈᑎᓖᑦ ᑕᕝᕗᖓ 2010 ᓴᓇᓐᖑᐊᒐᐃᑦ ᐱᓕᕆᐊᒧᑦ ᓄᓇᑦᑎᐊᕐᒥ 

ᐅᕝᕙᓘᓐᓃᑦ ᓄᓇᕗᑦᒥ ᑕᑕᑎᕆᔭᕆᐊᖃᒃᑲᓂᓐᖏᑦᑐᑦ, ᑭᓯᐊᓂ ᖃᐅᔨᒃᑲᐃᔭᕆᐊᓖᑦ ᑖᒃᑯᓂᖓ Points 

North-ᑯᓐᓂᑦ ᐱᖃᑕᐅᔪᒪᓂᕐᒥᓂᒃ ᑕᒪᑐᒧᖓ ᐊᑐᐃᓐᓇᐅᑎᑕᐅᔪᒧᑦ.   

 

B: ᐊᑐᐊᖅᓯᔾᔪᑏᑦ ᐱᔪᒪᓇᓱᐊᕈᑎᓄᑦ  

 ᓂᐅᕐᕈᑎᖃᕋᓱᐊᕐᓂᒃᑯᑦ ᐸᕝᕕᓴᑦᑕᐅᖁᓇᒍ ᐅᕝᕙᓘᓐᓃᑦ ᐊᑭᑦᑐᕋᐅᑎᓂᒃᑯᑦ, ᓴᓇᓐᖑᐊᖅᑏᑦ 

ᓴᓇᔭᖏᑦ ᑕᑯᒃᓴᐅᑎᑕᐅᔪᑦ ᐊᓯᖏᓐᓂ ᕚᓐᑰᕙᒥ ᑕᑯᔭᒐᖃᕝᕕᖏᓐᓂ ᐊᒻᒪᓗ ᓂᐅᕕᖅᕕᖏᓐᓂ 

ᐱᔪᒪᓇᓲᑎᖃᕆᐊᖃᖏᑦᑐᑦ.  

 ᒪᒥᐊᑉᐸᒌᖅᐳᒍᑦ ᐊᖏᖅᑕᐃᓐᓇᕆᔪᓐᓇᔾᔮᖏᓐᓇᑦᑎᒍᑦ ᐊᔪᓐᖏᑎᐊᖅᑑᒐᓗᐊᑦ ᐱᔪᒪᓇᓲᑎᓖᑦ 

ᐱᑦᔪᑎᒋᓪᓗᒍ ᐃᓂᖃᕆᐊᖃᕐᓂᖏᓐᓄᑦ.  

 ᐊᖏᓗᐊᖅᑐᐊᓗᐃᑦ ᓴᓇᔭᐅᓯᒪᔪᑦ ᓈᒻᒪᔾᔮᖏᑦᑐᑦ ᐃᓂᒋᔭᐅᓂᐊᖅᑐᒥ.  

 ᓴᓇᔭᐅᓯᒪᔪᑦ ᓈᒻᒪᒋᔭᐅᓂᐊᖅᑐᑦ ᐊᐅᓚᑎᑕᐅᓗᑎᒃ. 60-ᐳᓴᓐᖓ ᓂᐅᕐᕈᑎᐅᓇᓱᐊᖅᑑᑉ ᐊᑭᖓ 

ᐊᑭᓕᐅᑕᐅᓂᐊᖅᑐᖅ ᓴᓇᓐᖑᐊᖅᑐᒥᓂᕐᒧᑦ ᐃᓗᐊᓂ ᐅᓪᓗᐃᑦ 14 ᓂᐅᕐᕈᑕᐅᓚᐅᖅᑎᓪᓗᒍ, ᐊᒻᒪᓗ 

40-ᐳᓴᓐ ᐅᑎᖅᑎᑕᐅᓗᓂ ᐃᑲᔫᑕᐅᓗᓂ ᓂᐅᕕᖅᕕᖁᑎᖃᑦᑐᓄᑦ. ᑖᓐᓇᓕ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᓕᕆᐊᖑᓇᓱᐊᖏᑦᑐᖅ.  



 ᑐᓂᔭᐅᔪᑦ ᓈᒻᒪᒋᔭᐅᓂᐊᖅᑐᑦ ᐅᓪᓗᒥᒥᑦ ᐱᒋᐊᕐᓗᒍ ᓄᓐᖑᐊᓄᑦ ᔮᓄᐊᓕ 21010.  

 Points North-ᑯᑦ ᐱᔪᓐᓇᕐᓂᖃᑦᑐᑦ ᕿᐱᓗᒍᓐᓇᕐᓗᑎᒃ ᓴᓇᔭᐅᓯᒪᔪᒥᒃ ᓈᒻᒪᑦᑐᒋᔭᐅᖏᒃᑯᓂ 

ᐱᐅᓂᕆᔭᕆᐊᓕᖓᑎᒍᑦ ᓂᐅᕕᖅᕕᒃᑯᑦ ᓂᐅᕕᐊᒃᓴᕆᓇᓱᐊᕐᓂᐊᕐᓗᓂᐅᒃ.   

 ᓴᓇᓐᖑᐊᖅᑏᑦ ᐱᔪᒪᓇᓲᑎᓖᑦ ᐊᖏᖅᓯᒪᔪᑦ ᓴᓇᓐᖑᐊᖅᓯᒪᔭᒥᓂᒃ ᐱᑕᖃᑦᑎᑏᓐᓇᕐᓗᑎᒃ 

ᐱᔭᕆᐊᖃᓕᕋᐃᑉᐸᑕ, ᓂᐅᕕᖅᕕᐅᔪᒧᑦ. ᓴᓇᓯᒪᔪᑦ ᑭᓱᖃᓗᐊᖏᒃᑯᑎᒃ ᐅᕝᕙᓘᓐᓃᑦ ᐊᒥᓲᓂᖏᑎᒍᑦ 

ᐃᓱᒪᒋᔭᐅᓂᐊᖅᑐᑦ ᓴᖅᑭᖃᑦᑕᕐᓂᖏᑎᒍᑦ.  

 ᓴᓇᔭᐅᔪᑦ ᐱᓪᓚᑦᑖᖑᔭᕆᐊᓖᑦ ᑲᓇᑕᒥ ᓴᓇᓐᖑᐊᖅᑕᐅᓯᒪᓗᑎᒃ ᐅᕝᕙᓘᓐᓂᑦ ᓴᓇᔭᐅᓂᑰᓗᓂ, 

ᐅᕝᕙᓘᓐᓃᑦ ᓴᓇᔭᐅᓯᒪᔪᖅ ᑎᑎᕋᖅᑕᐅᓯᒪᓗᓂ ᐊᒻᒪᓗ/ᐅᕝᕙᓘᓐᓃᑦ ᓴᓇᔭᐅᓯᒪᓗᓂ ᑲᓇᑕᒥ.  

 

C: ᖃᓄᖅ ᐱᓇᓱᖃᑕᐅᔪᓐᓇᕐᒪᖔᖅᐱᑦ   

ᑕᑕᑎᕆᐊᓕᓐᓂᒃ ᐱᑕᖃᖏᑦᑐᖅ. ᓴᓇᓐᖑᐊᖅᑏᓪᓕ ᑐᓂᓯᖁᔭᐅᔪᑦ ᐅᑯᓂᖓ ᑐᑭᓯᐅᒪᔾᔪᑎᓂᒃ 

ᓇᓕᐊᒃᑯᑐᐃᓐᓇᖅ ᖃᕋᓴᐅᔭᒃᑯᑎᒍᑦ, ᐅᕝᕙᓘᓐᓃᑦ ᑎᑎᖅᑲᓂᐊᖅᕕᒃᑯᑎᒍᑦ (ᑐᕌᕈᑎᖓ ᐊᑖᓃᑦᑐᖅ):   

 ᓴᓇᓐᖑᐊᖅᑎᐅᑉ ᐃᒻᒥᓂᒃ ᐅᓂᒃᑳᕆᓂᖓ/cv.  

 ᐱᓕᕆᐊᕐᕕᑦ ᓇᓗᓇᐃᖅᑎᖅᓯᒪᓂᖓ, ᓴᓇᓐᖑᐊᕈᑎᒋᔭᑎᓪᓗ, ᐊᑐᓲᑎᓪᓗ, ᐊᓯᖏᓪᓗ  

 ᓄᓇᓖᑦ ᐊᒻᒪᓗ ᖃᐅᔨᒋᐊᖅᕕᒃᓴᐅᔪᖅ ᑐᓴᕆᐊᕈᑎᖏᑦ.  

 5-10 ᐱᐅᓂᖃᑦᑐᒥᒃ ᖃᕋᓴᐅᔭᒃᑰᕈᓐᓇᖅᑐᒥᒃ ᐊᑦᔨᓕᐅᖅᓯᒪᔪᖅ ᐅᕝᕙᓘᓐᓃᑦ ᑎᓯᔪᒃᑯᑦ ᐊᑦᔨᓐᖑᐊᑦ 

ᑲᑎᑎᖅᓯᒪᔪᑦ ᐱᓕᕆᐊᕐᕆᔭᓐᓂᒃ. 

 ᐱᓕᕆᒍᕕᑦ ᐊᑕᐅᓯᐅᖏᑦᑐᒥ, ᑐᓂᓯᓚᐅᕐᕆᑦ ᐱᖓᓱᓂᒃ ᐊᑦᔨᓐᖑᐊᓂᒃ ᑖᒃᑯᓇᓐᖔᖅᑐᓂᒃ (ᓲᕐᓗ, 

ᓴᓇᓐᖑᐊᖅᑎᐅᒍᕕᑦ, ᑕᑯᒥᓇᖅᓴᐅᑎᓂᒃ ᓴᓇᔨᐅᒍᕕᑦ, ᐊᒻᒪᓗ ᐃᕕᐅᔭᓕᐅᖅᑎᐅᒍᕕᑦ,  

ᑐᓂᓯᔭᕆᐊᖃᕋᔭᖅᑐᑎᑦ ᐱᖓᓱᓂᒃ ᓴᓇᓯᒪᔭᓐᓂᒃ ᐊᑐᓂᒃ ᖃᓄᐃᑦᑑᓂᖏᓐᓂᒃ ᑲᑎᓪᓗᖏᑦ 9-

ᖑᓗᒋᑦ ᐊᑦᔨᓐᖑᐊᑦ).  

ᐱᔪᒪᓇᓱᐊᕐᕈᑏᑦ ᐱᖃᓯᐅᔾᔨᓯᒪᖏᑦᑐᖅ ᑖᒃᑯᓂᖓ ᐊᖏᖅᑕᐅᔾᔮᖏᑦᑐᑦ.  

ᐅᑦᔨᕆᒍᒃ: ᑐᓐᖓᕕᖃᓪᓗᑎᒃ ᑖᒃᑯᓂᖓ ᑐᓂᔭᐅᔪᓂᒃ, ᐃᒻᒥᒃᑰᖅᑐᖅ ᓴᓇᓐᖑᐊᖅᑏᑦ ᓂᕈᐊᖅᑕᐅᔪᓐᓇᖅᑐᖅ 

ᑕᑯᒃᓴᐅᑎᑦᑎᓂᐊᕐᓗᑎᒃ ‘ᓴᖅᑭᔮᖅᑎᑦᑎᕕᐅᔪᒥ’ ᑕᕝᕙᓂ ᓂᐅᕕᖅᕕᒻᒥ. ᑖᓐᓇ ᓴᖅᑭᔮᖅᑎᑦᑎᕕᕋᓛᖅ 

ᑕᑯᒃᓴᐅᑎᑦᑎᓗᐊᕋᔭᖅᑐᖅ ᓴᓇᓐᖑᐊᖅᑎᒥᒃ ᐊᒻᒪᓗ ᓴᓇᐅᒐᖏᓐᓂᒃ, ᐊᒻᒪᓗᒃᑕᐅᖅ ᓄᓇᓕᖓᓂᒃ. 

ᓂᕈᐊᖅᑕᐅᓯᒪᔪᑦ ᓴᓇᓐᖑᐊᖅᑏᑦ ᖃᐅᔨᒃᑲᑦᑕᐅᒐᔭᖅᑐᑦ, ᐊᒻᒪᓗ ᑐᓴᖅᑎᑕᐅᒃᑲᓂᕐᓗᑎᒃ ᖃᐅᔨᒪᑎᑕᐅᓗᑎᒃ 

ᓴᖅᑭᔮᖅᑎᑦᑎᓂᐊᕐᓂᖓᓄᑦ ᑎᑭᓪᓗᒍ. 

 

 

 



D: ᐊᐅᓚᑎᑦᑎᓂᖅ 

ᓴᓇᓐᖑᐊᖅᑎᒥᒃ ᓂᕈᐊᖅᑕᐅᔪᖃᑉᐸᑦ, ᑐᓴᖅᑎᑕᐅᓂᐊᖅᑐᑦ ᐊᐅᓚᑎᑦᑎᓂᐊᕐᓗᓂ ᐊᑐᐊᖅᓯᔾᔪᑎᖏᓐᓂᒃ 

ᕚᓐᑰᕙᒧᑦ.  

 

E: ᐱᓕᕆᕝᕕᒃᑯᑦ ᐃᑲᔪᖅᑐᐃᓂᖓ  

ᓂᐅᕕᖅᑎᑦᑎᔨᒋᔭᐅᓗᓂ ᐅᑯᓄᖓ ᓄᓇᑦᑎᐊᕐᒥ ᓴᓇᓐᖑᐊᓂᕐᒧᑦ ᓇᓗᓇᐃᖅᑎᕆᓂᕐᒧᑦ, ᑖᒃᑯᐊ Points 

North-ᑯᑦ ᓂᕕᖓᑖᓕᖅᓱᐃᓂᐊᖅᑐᑦ ᐃᓘᓇᖏᓐᓂᒃ ᐱᖁᑎᓂᒃ ᓂᐅᕕᐊᒃᓴᕆᔭᐅᔪᓂᒃ ᑖᒃᑯᓇᓐᖓᑦ 

ᓂᐅᕕᖅᕕᑯᓐᓂᑦ ᑕᕝᕙᓂ CNH-ᒥ ᓇᓗᓇᐃᒃᑯᑕᖃᓪᓗᑎᒃ ᓂᕕᖓᑖᒥᒃ ᐃᑲᔪᖅᑐᕈᑎᐅᓂᐊᖅᑐᓂᒃ 

ᓴᓇᓐᖑᐊᖅᑕᐅᓯᒪᔪᓂᒃ ᓄᓇᑦᓯᓐᓂ.   

ᓴᓇᓐᖑᐊᖅᑏᑦ ᐃᓚᒋᔭᐅᖏᑦᑐᑦ ᓇᓗᓇᐃᖅᑎᕆᓂᕐᒧᑦ ᐊᑎᓕᐅᖁᔭᐅᒐᓗᐊᖅᐳᑦ ᐅᕙᓂ:  

ᓄᓇᑦᑎᐊᕐᒥ ᓴᓇᓐᖑᐊᖅᑏᑦ: www.nwtarts.com  

ᓄᓇᕗᑦᒥ ᓴᓇᓐᖑᐊᖅᑏᑦ:  ᖃᐅᔨᒋᐊᖅᕕᒋᓗᒍ ᕋᐃᐊᓐ ᐋᓕᕗ, ᐃᑲᔪᖅᑎᒻᒪᕆᒃ ᓴᓇᓐᖑᐊᒐᓐᓄᑦ ᐊᒻᒪᓗ 

ᐱᖅᑯᓯᑐᖃᑦᑎᒍᑦ ᑮᓇᐅᔭᓕᐅᕋᓱᐊᕐᓂᕐᒧᑦ, 867-473-2633 or roliver@gov.nu.ca 

 

F: ᖃᐅᔨᒋᐊᖅᕕᒃᓴᖅ ᐊᒻᒪᓗ ᑐᓂᔭᐅᔪᓄᑦ ᖃᐅᔨᒪᔾᔪᑎᑦ 

ᐱᔪᒪᓇᓱᐊᕈᑏᑦ ᐊᐅᓚᖅᑎᑕᐅᔪᓐᓇᖅᑐᑦ ᑎᑎᖅᑲᓂᐊᖅᕕᒃᑯᑦ ᐅᕗᖓ:  

Points North 

Attn: Lynn Feasey 

Box 2371  

Yellowknife, NT  

X1A 2P8  

ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑎᑎᕋᖅᕕᐊᓄᑦ: info@ptsnorth.ca 

ᑕᒪᕐᒥᒃ ᓈᒻᒪᒋᔭᐅᔪᑦ ᐱᔪᒪᓇᓱᐊᕈᑏᑦ ᖃᐅᔨᒃᑲᑦᑕᐅᓂᐊᖅᑐᑦ ᑖᒃᑯᓇᓐᖓᑦ Points North. 

 

ᓂᕆᐅᓐᓂᐊᖅᐳᒍᑦ ᐱᔪᒪᓇᓱᐊᕈᑎᓐᓂ ᐊᒻᒪᓗ  

ᐃᑲᔪᓐᓂᕆᔭᓐᓂᒃ ᐱᕚᓪᓕᖅᑎᕆᓂᕐᒧᑦ ᐅᑭᐅᖅᑕᖅᑐᒥ ᓴᓇᓐᖑᐊᒐᕈᓘᔭᕐᓂᒃ ᓄᓇᕐᔪᐊᕐᒧᑦ! 

http://www.nwtarts.com
mailto:roliver@gov.nu.ca
mailto:info@ptsnorth.ca

